
Уступная малітва

Па-рознаму можна прайсці крыжовым шляхам за церпячым Езусам. Адны баязліва ідуць збоку, хаваючыся ў натоўпе, каб не​знарок не дакрануцца да крыжа альбо каб ніхто не абвінаваціў у знаёмстве з Асуджаным. Іншыя стаяць у розных месцах і заліва​юцца слязьмі, гледзячы на Хрыстовую Муку, а калі Езус пройдзе каля іх, яны вернуцца да сваіх заняткаў. А я, чаго я сюды прыйшоў? Як я буду ўспрымаць тое, што адбудзецца? Прайду абыякава каля стацыі, каб мець пачуццё выкананага абавязку? Расчулюся пры Укрыжаваным? А можа, вазьму крыж маіх штодзённых абавязкаў і з гэтым крыжам пайду за Езусам аж на Галгофу, каб вучыцца ад Яго, як цярпець, як жыць...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 1

Езус асуджаны 
на смерць

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Калі Яго вызваліш, не будзеш сябрам Цэзара. Як часта ты чуеш голас альбо інтуітыўна адчуваеш чыюсьці перасцярогу: «Калі гэтага не зробіш, не будзеш маім сябрам». Вось выбар: з аднаго боку Езус і Яго за​паведзі, а з другога — голас людзей, ад якіх так часта залежыш. Ты думаеш, што нічога не здарыцца, калі зробіш гэта. Паслужлівыя рукі падаюць табе місу з вадою. І раптам... Дзе ўсе тыя «добразычлівыя» сябры? Ніхто не застаўся? Ніхто не хоча мяне ведаць? Застаўся толькі Адзін: скрываўлены Езус у цярнёвай кароне.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 2

Езус бярэ крыж 

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Чаму мяне, бязвіннага, гэта напаткала? Чаму я павінен узяць на сябе памылкі ін​шых? Чаму я павінен ім дапамагаць, калі ўсе сапсаваліся, няхай цяпер яны гэта адчуюць!». Найцяжэй, калі трэба нявінна цярпець за чыесьці правіны. Часам, хоць і не магу пазбавіцца крыжа, але з перавагаю 
і гневам пазіраю на вінаватых. А Ты, Езу, узяў крыж усіх нашых грахоў. Ты ішоў на Галгофу са збалелым сэрцам, але Тваё сэрца было таксама поўнае любові да кожнага чалавека. Ты прыняў дапамогу Кірынэйца, маліўся за выканаўцаў прысуду, абяцаў неба злачынцу... Вызвалі нас ад пыхі, каб мы ніколі не пагарджалі слабейшымі братамі.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 3

Езус падае першы раз

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Чаму ў маім жыцці, нягледзячы на найлепшыя імкненні, столькі ўпадкаў і паражэнняў? Ці не лепш было б, калі б жыццё стала бясконцаю чарадою поспехаў? Аднак не! Тады лёгка было б трапіць у палон пыхі, ап’янець ад уласнай моцы, магчымасцяў, стварыць у падсвядомасці фальшывы вобраз чалавечнасці. А я — толькі чалавек, але адначасова і аж чалавек. Так, аж чалавек, бо каб выправіць мае памылкі, сам Сын Божы па2даў на зямлю.

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 4

Езус сустракае сваю 
Мацi

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Гэта не Яна несла крыж, гэта не на Яе плечы падалі ўдары плётак жаўнераў. Але як моцна звязана Яна з Мукай Сына! Так моцна, што праз вякі вернікі паўтараюць: І Ты, якая цярпела разам... Хто любіць церпячага, адчувае той самы боль. Побач са мною не​хта хварэе, хтосьці страціў самага  блізкага, хтосьці проста не здаў экзамен... Я не здолею яму дапамагчы, не магу ўзяць на сябе яго праблемы. Наўмысна пазбягаю яго... Лепш рабіць выгляд, што нічога не здары​лася і заставацца ў тым бесклапотным свеце, у які кліча нас рэклама, у свеце забаваў, дзе не існуе слова «цярпенне». Але дастаткова было б толькі стаць паблізу, па​глядзець у вочы, падаць руку, усміхнуцца... Каб чалавек ведаў, што ён не адзін. Гэта так мала, а можа значыць так шмат. 

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 5

Сымон Кiрынэец дапамагае 
Езусу несцi крыж

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Толькі гэтага яму не хапала! Ён вяртаўся дадому пасля цяжкай працы, каб падрыхтавацца да святаў, а тут яшчэ яму сказалі несці крыж нейкага асуджанага! Прымусілі яго... Адзіны чалавек, які ўзяў на сябе крыж Езуса, зрабіў гэта пад прымусам. Звярні ўвагу на тое, што робіш толькі па абавязку: вучоба, хатняя праца... «Бо сказалі мне, вось і раблю!» Цяпер табе так здаецца. Але, можа, калі-небудзь, праз некалькі гадоў, ты зразумееш усю каштоўнасць гэтых нудных дробязяў. Дзякуючы таму, што ты робіш дома, прыносіш палёгку тваім блізкім. Веды, якія ты здабудзеш сёння, калісьці дапамогуць некаму несці яго цяжкі крыж.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 6

Веранiка выцiрае 
твар Езуса

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Вырвацца з натоўпу, які насміхаецца з асуджаных, прызнаць Таго, каго асудзілі на смерць. Ці здольны ты закрычаць: «Ён невінаваты!», калі ўсе крычаць: «Укрыжуй!»? Стаць побач з тым, з каго насміхаюцца? Яна — маленькая, сціплая жанчына — адважылася на такую выключную смеласць — смеласць уласнага меркавання, не зважаючы на тое, што пра яе падумаюць альбо скажуць. Яна атрымала за гэта незвычайную ўзнагароду: «партрэт» альбо, хутчэй, «аўта​пар​трэт» Езуса, «намаляваны» Яго потам 
і крывёю. Толькі так можна ўбачыць адзі​нае праўдзівае аблічча чалавека. Бо праўда пра чалавека, пра сябе самога, адкрываецца не тады, калі пазіруеш перад мастаком, але та​ды, калі «малюеш» яе ўласным болем.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 7

Езус падае другi раз

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Ці варта было рабіць пастанову змяніць сябе, кленчыць пры канфесіянале, калі ізноў нічога не ўдалося? Ці варта было вучыцца, калі ізноў усё забылася? Ці варта было давяраць людзям, калі ізноў мяне падманулі? Ці варта было...

Як добра, Пане Езу, што ніхто не спрабаваў «ідэалізаваць» Твой крыжовы шлях, пераконваць, што Ты нёс крыж, не адчуваючы яго цяжару... Найчасцей звяртаюся 
ў сваіх разважаннях да гэтых трох падзенняў Езуса. Ён ляжыць на зямлі, зняважаны 
і збіты, але які ж блізкі мне! Езу, Ты столькі разоў падаеш і столькі разоў падымаешся, паказваючы мне недарэчнасць майго расчаравання і недаверу.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 8

Езус суцяшае 
ерузалемскіх жанчын

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Ці гэта так на самай справе, што Езус суцяшаў жанчын? Плачце па са​бе... Бо калі 
з зялёным дрэвам гэта робяць, што стане з сухім? Не заўсёды жыццё і людзі гладзяць цябе па галаве. Часам табе даводзіцца перажываць боль, знявагу і нават ганьбаванне. Ты падсвядома шукаеш справядлівасці, абвінавачваеш іншых у зласлівасці... Можа, ты і маеш рацыю... Але, можа, праз гэта Езус прагне вырваць цябе з падманлівай, фальшывай пабожнасці, якая не здольная спа​знаць праўду пра сябе?

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 9

Езус падае трэцi раз

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Вяршыня Галгофы ўжо блізка. Нашае ўяўленне стварае жудасныя вобразы таго, што зараз адбудзецца: укрыжаванне, недахоп паветра, доўгае кананне... Вялікая сіла ўяўлення, яна здольная зваліць з ног ужо 
ў канцы дарогі. Можа, і ты перажываеш — хоць і ў меншай ступені — праблемы. Можа, і табе здаецца, што тое, да чаго ім​кнешся, перарастае цябе, што ты не вытрываеш, не дасі рады. Езус таксама адчуваў страх. Але вось Ён ізноў устае, робіць адзін крок, яшчэ адзін... Даверся Яму! Ён кажа табе тое самае, што гаварыў святому Паўлу: «Хопіць табе Маёй ласкі, бо сіла ў слабасці ўдасканальваецца».

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 10

З Езуса здзіраюць
адзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Іншыя могуць паспрабаваць пазбавіць цябе годнасці. Могуць звязаць табе рукі, зачыніць цябе ў вязніцы, але нават яны ведаюць, што гэта толькі знешнія праявы пакарання. Урэшце, ніхто не можа пазбавіць цябе годнасці... калі ты сам яе не страціш. Калі не адмовішся ад яе дзеля грошай, кар’е​ры, дрэнна зразуметага кахання. Калі не прадасі сябе, то застанешся асобаю. Перад табою стаіць змучаны, аголены Езус, аднак, колькі ж у Ім чалавечай прыгажосці! Той годнасці, якой так часта не хапае іншым, якой часта не хапае і нам. 

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 11

Езус прыбiты 
да крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Мы прывыкаем да мітусні, да празмернай актыўнай дзейнасці. Але можа таксама здарыцца так, што хвароба прыкуе нас 
да ложка, альбо неабходнасць апекавацца кімсьці з блізкіх прымусіць многіх шмат 
ад чаго адмовіцца, ці, можа, хтосьці цалкам перакрэсліць нашы планы... Езу ўкрыжаваны, колькі хворых Ты мог бы аздаравіць за той час, калі вісеў прыбіты да крыжа, і коль​кім сляпым вярнуў бы зрок! «Страчаны час», доўгія гадзіны бяссілля. Але менаві​та гэтае бяссілле дало нам вечнае жыццё.

Дапамажы нам зразумець, што менавіта тады, калі ўжо нічога не можам зрабіць, мы можам унесці найбольшы ўклад у справу збаўлення.

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 12

Езус памiрае 
на крыжы

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

А калі б мне давялося некалькімі словамі падсумаваць усё мінулае жыццё, што я мог бы сказаць? «Шкада, што не зрабіў таго... што зрабіў тое... што змарнаваў столькі ча​су...». Ці знайшоўся б сярод нас хтосьці, хто мог бы паўтарыць за Езусам: «Споўнілася!». «Я выканаў усё, што павінен быў зра​біць, выканаў сваю місію...». Кожны вечар завяршае пэўную старонку майго жыцця. Кожны вечар ставіць перада мною пытанне: «Як ты жыў?». Калі сёння ўхілюся ад адказу, то гэты дзень будзе нібыта прапушчаным урокам — заўтра я паўтару тыя ж самыя памылкі. Кожны вечар Пан Бог чакае, каб я сумленна мог сказаць: «Споўнілася!». І тады кожная раніца будзе раніцай змёртвых​паўстання.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 13

Езус зняты з крыжа 
і пакладзены на рукі Маці

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

А калі ўжо лекары бездапаможна апускаюць рукі, бачачы, што ўсе намаганні аказаліся безвыніковымі, каля ложка хворага непрыкметна з’яўляецца Яна — Маці. Ці была б Яна Маці, калі б не спадарожнічала Дзіця​ці ў гэтую самую важную, апошнюю хвіліну? Святая Марыя, Маці Божая, маліся за нас, грэшных, цяпер, каб нашае жыццё было прыгожым, лепшым, набліжаным да Бога. Каб Ты, наша Найсвяцейшая Маці, некалі 
з радасцю стала побач з намі ў хвіліну смер​ці нашай. Амэн.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 14

Пахаванне і ўваскрасенне 
Езуса

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

І сёння так шмат жанчын плачуць, думаючы, што рушыцца іх ранейшы свет. І сёння Магдалена скардзіцца, што забралі Пана, а напалоханыя вучні зачыняюцца ў Вячэрніку... Да сучасных жанчын і вучняў Езусу ўжо не трэба пасылаць анёлаў, бо Ён мае цябе, мяне, мае столькі людзей, якім сказаў: «Ідзіце і скажыце маім братам... скажыце, што Я змёртвыхпаўстаў, што Я сапраўды жыву. Вось Я з вамі ва ўсе дні...». Праз некалькі хвілін я выйду з касцёла, вярнуся да маёй сям’і, акружэння. Што я ім прынясу? Калі 
не перадам ім паслання аб змёртвыхпаўстанні, то хто ж гэта зробіць? Я бачыў Пана, і гэта Ён мне сказаў...

С.: Які за нас цярпеў ад ранаў,

Усе: Езу Хрыстэ, змілуйся над намі!

Крыжовы 

шлях 

МІЛАСЭРНАЙ

ЛЮБОВІ
У імя Айца і Сына, і Духа Святога. Амэн.

Уступная малітва

«Так палюбіў Бог свет, што аддаў Сына свайго Адзінароднага, каб кожны, хто верыць у Яго, не загінуў, але меў жыццё вечнае» (гл. Ян 3, 16).

Любоў — цярпенне і смерць… Любоў — дар аж да рэшты… Любоў — жыццё і свабода без межаў…

Крыж Хрыста, не мушу я цябе разумець, не трэба мне ўскладаць цябе на плечы. Прытуляю цябе да сэрца і распачынаю свой крыжовы шлях. Пакуль яшчэ кроплі Яго крыві не застылі на камянях дарогі, іду туды, дзе ёсць Жыццё, Любоў і Праўда.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 1

Прысуд

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Калі кажам, што не маем граху, ашукваем саміх сябе, і няма ў нас праўды» (гл. 1 Ян 1, 8).

«Гэта іх справа, няхай робяць, што хочуць», — ціхенька перагаворваліся паміж сабою людзі ў натоўпе. — «Нам не трэба нікога забіваць».

Пілат паціснуў плячыма: «Гэты Чалавек бязвінны, адпушчу Яго».

«Не гэтага, але Вараву!» — крычалі з натоўпу. — «Укрыжуй Яго!»

«Няхай убачаць кроў, можа супакояцца», — параіў нехта.

«Чаму не абараняецца?» — гэтая дум​ка ўвесь час непакоіла Пілата. — «Хіба ж не разумее, што я магу і выратаваць, і асудзіць Яго?».

І раптам пачуў спакойнае і ўпэўненае: «Ты не меў бы ніякай улады нада Мною, калі б яна не была дадзена табе Небам».

Пілату стала раптам страшна, думкі за​мітусіліся: «Гэта абсурд, нікога не хачу слухаць!».

Але зноў чуваць чыйсці паслужлівы голас: «Калі вызваліш Яго, то ты не сябра цэзару». 

І гэты голас усё вырашыў: «Не магу ж я адмо​віцца дзеля Яго ад кар’еры, камфорту, а можа нават і жыцця?» — вырашыў для сябе Пілат і ўмыў на ўсялякі выпадак рукі.

Колькі дрэннага не здарылася б, калі б мы не ўмылі рук, калі б мы не адмовіліся 
ад адказнасці за іншага чалавека, калі б 
не сказалі: «Гэта яго жыццё, гэта яго пра​блема, гэта іх клопат». Мераю любові з’яўляецца адказнасць.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 2

Прыняцце крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Паглядзіце, якую любоў даў нам Айцец, каб мы называліся дзецьмі Божымі, і мы з’яўляемся імі» (гл. 1 Ян 3, 1).

Бэльку крыжа ўскладаюць Езусу на плечы і прывязваюць. Чым яна адрозніваецца ад той ношы, якую нёс Ён на працягу трох гадоў абвяшчэння Евангелля?

Вядома, яна больш цяжкая. Напэўна — ганебная. Дык чаму Хрыстус бярэ крыж? Ці не мог бы Ён збавіць чалавека неяк іначай?

Не існуе любові без цярпення. Але можа існаваць цярпенне без любові. Тады яно засланяе ўвесь свет і ператварае жыццё 
ў пекла. Без надзеі на выратаванне… Няма гатовых лекаў ад цярпення, але з таго часу, як боль выпаў на долю Бога, ён перамяніўся ў збаўленне. Каб зведаць гэтую таямніцу, трэба адважна несці ўласны крыж штодзённасці… Паглядзець на поўны цярпення свет — і вырушыць у дарогу, на Кальварыю…

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 3

Першае падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Мы любім Бога, бо Ён першы палюбіў нас» (гл. 1 Ян 4, 19).

Хрыстус падае на зямлю… Той, хто стаіць паблізу, бачыць, як расслабляюцца напружаныя мышцы. На камянях і на дарожным пыле вакол Асуджанага паступова з’яўляюцца барвовыя плямы. Стражнікі маюць вопыт — яны ведаюць, як паступаць у такіх сітуацыях. Паднятаму нечакана ўверх боль вяртае прытомнасць. Няўпэнена робіць Ён першы крок…

Мы павінны быць гатовыя да таго, што ўпадзём пад цяжарам свайго крыжа. І павін​ны таксама быць гатовыя да падзенняў нашых блізкіх. Нам нельга пакідаць іх, нават, калі не можам дапамагчы. Трэба памятаць адно: любоў усё вытрывае.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 4

Вочы Маці

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Бог ёсць любоў, і хто жыве ў любові, той жыве ў Богу, і Бог у ім» (гл. 1 Ян 4, 16б).

Людзі, якія любяць і прабываюць адно 
з адным, ствараюць адзіную на свеце, вядомую толькі ім мову. Пры дапамозе звычайных слоў, жэстаў, позіркаў яны ўмеюць выказаць думкі, пачуцці, сваю любоў… Ідучы крутымі вулачкамі, Езус сустракае сваю Маці. Паводле людскога вымярэння пралятаюць долі секунды, але яны — нібыта цэлая вечнасць… З вуснаў Маці і Сына не падае ніводнага слова, гавораць толькі вочы…

Кожная маці шчаслівая, калі можа прытуліць сваё дзіця. Кожны бацька шчаслівы, калі назірае, як яго дзіця расце і сталее. Абое яны асуджаны на боль расставання, калі новы чалавек стане дарослым. Веліч Марыі заключаецца ў тым, што Яна была са сваім Сынам да канца. Церпячы разам з Ім, Яна стала ўдзельніцаю Яго справы збаўлення.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 5

Сымон 

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«…кожны, хто паступае справядліва, народжаны ад Яго» (гл. 1 Ян 2, 29).

Сымон вяртаўся, як штодня, з поля. З радасцю думаў пра свята, якое распачнецца праз некалькі гадзін. Убачыўшы натоўп, што цясніўся ў вузкай ву​лачцы, спыніўся, каб прапусціць яго, і задумаўся пра тое, што робіць яго жонка, ці ўсё пад​рыхтавала ўжо на Пасху… Раптам хтось​ці груба яго штурхнуў. Не паспеўшы нічога вымавіць, адчуў на плячах цяжкую бэльку.

Бывае, што нечакана звальваецца на нас чыйсьці цяжар невылечнай хваробы, калецтва альбо алкагольнай, наркатычнай ці іншай залежнасці. Жыццё прымушае нас несці чужы крыж… Напэўна, такі крыж цяжэй прыняць… Можа, гэта і ёсць крыж Езуса?…

С.: Які за нас цярпеў ад ранаў,

Усе: Езу Хрыстэ, змілуйся над намі! 

Стацыя 6

Вераніка

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«А хто захоўвае слова Ягонае, у тым сапраўды любоў Божая дасканалая» (гл. 1 Ян 2, 5).

Асуджаныя рухаюцца марудна. Легіянеры стрымліваюць напіраючы натоўп, але зусім не з літасці. Яны баяцца правакацыі. Раптам, спрытна абмінаючы жаўнераў, побач з тымі, што ідуць на смерць, аказваецца адна жанчына. Яна падбягае да Езуса і, сама ўражаная сваёй смеласцю, імкліва выцягвае перад сабою рукі. У іх — белая хустка, якою жанчына далікатна выцірае Езусу твар. Знікае гэтак жа раптоўна, як і з’явілася. Толь​кі праз нейкі час недзе воддаль пачуліся здзіўленыя воклічы.

У бессэнсоўнай пагоні за часам, за грашыма, за нейкімі выгодамі нам так часта 
не хапае хвіліны на хоць бы кроплю пя​шчо​ты. Мы любім, але не ўмеем праяўляць сваю любоў штодня. У шэрай штодзённасці зво​дзім яе да збітых звычаяў, раствараем у тыповых паводзінах… Ці здольныя мы яшчэ на жэст Веранікі?

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 7

Другое падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Калі ж вызнаём грахі нашыя, то Ён, верны і справядлівы, прабачыць нам грахі і ачысціць нас ад усялякай несправядлівасці» (гл. 1 Ян 1, 9).

Калі Езус упаў другі раз, сотніку стала 
на хвіліну шкада Яго: «Бедны Чалавек… Відаць, што памірае. Няма нават сіл падняцца і толькі цяжка дыхае». Адзін з жаўнераў падбег з бічом, але сотнік стрымлівае яго рухам рукі: «Дадзім Яму хвіліну, няхай сам устане!».

Падзенне асуджае нас на цалкавітую самотнасць. У такія хвіліны не даходзіць 
да нас дапамога ані Бога, ані людзей. Хістаецца вера і затухае надзея… Але любоў, якая найбольшая з іх трох, трывае. Таму той, хто любіць, ведае, што варта выцягнуць руку — і напэўна прыйдзе дапамога.
С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 8

Слёзы жанчын

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«У любові няма страху, але дасканалая любоў праганяе страх, бо страх ёсць з-за боязі перад пакараннем» 
(гл. 1 Ян 4, 18).

Легіянеры пагарджалі Ім дзеля прынцыпу. Народ не прыняў такога Месію. Вучні адракліся ад Настаўніка. Толькі яны спачувалі Яму. Але чаму Ён гэтага не ацаніў?

Мы спачуваем тым, хто вельмі пакутуе. Нас непакоіць лёс ахвяраў зла, якіх бачым па тэлебачанні. Гэта добра… Але часта мы 
не заўважаем няшчасця ў сваім найбліжэйшым акружэнні: дзяцей, якіх не любяць, самотных дарослых, маленькага і вялікага няшчасця з-за недахопу любові, разумення, веры…

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 9

Трэцяе падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Умілаваныя: Калі Бог так палюбіў нас, дык і мы павінны любіць адно аднаго» (гл. 1 Ян 4, 11).

Амаль у канцы шляху Ён падае яшчэ раз… У Яго ўжо не хапае сілы. Выпіраюць на скро​нях напружаныя жылы, перад вачыма плывуць цёмныя плямы. Невыносная спякота… Ён бачыць ка2таў, якія чакаюць Яго, 
не разумеючы нават, што чакаюць, калі Ён прый​дзе іх збавіць…

Мы пастаянна падаем на тым самым месцы, робім заўсёды тую ж самую памылку. Гэта выклікае расчараванне, якое адбірае ахвоту, напаўняе роспаччу, але гэта не прычына, каб адмаўляцца ад спробы распачаць яшчэ раз… З самага пачатку…

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 10

Здзіранне шатаў

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Бог ёсць Святло, і няма ў Ім ніякай цемры» (гл. 1 Ян 1, 5б).

Першы раз чалавек адчуў сорам пасля першароднага граху. З таго часу ён не пера​стае хаваць сваё цела, утойваць свае думкі 
і пачуцці, бо другі чалавек можа падмануць, выкарыстаць, згвалтаваць яго. Хрыстус можа не асцерагацца нікога, ніхто не можа Яму пагражаць. Таму Ён здольны на гэтае велічнае агаленне, якое мы называем Аб’яўленнем. Таму Ён здольны аддаць усё з любові да чалавека.  Нават сваё адзенне…
Як жа часта іншыя здаюцца нам пагрозаю! Як жа часта мы баімся зняць з твару маску бяспечнасці! Але толькі там, дзе ёсць сапраўдная любоў, мы можам быць самімі сабою. Без боязі…
С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 11

Прыбіццё да крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Па гэтым пазналі мы любоў [Божую], што Ён аддаў за нас сваё жыццё» (гл. 1 Ян 3, 16).

Надышоў час прыбіць аголенага Езуса 
да дрэва крыжа. Жаўнеры разважаюць, ці 
не лепш будзе прывязаць Яго. Сотнік прапануе выкарыстаць моцныя вяроўкі, якімі Ён быў прывязаны да бэлькі. Але жаўнеры адмоўна круцяць галовамі: «Вяроўкі занадта слабыя, яны пацерліся падчас дарогі. Найлепш будзе прыбіць Яго цвікамі, бо яны прычыняюць нясцерпны боль. Акра​мя таго, гэта выкліча жах у натоўпу». Сотнік згаджаецца: «Так, цвікі найлепш…»

Гэтая сцэна ўпісана ў сцэнарый жыцця кожнага з нас… Мы заўсёды нанава павінны пры​біваць сябе да крыжа з нашымі заганамі, слабасцямі, грахамі. Толькі так мы можам спазнаць ачышчальную моц змёртвыхпаўстання з Хрыстом. Ніхто не можа адмовіцца ад імкнення да духоўнага аднаўлення — ні той, хто яшчэ толькі ўзрастае, ні той, хто ад​казвае за развіццё іншых.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 12

Смерць

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Ён ахвяра ўміласціўлення за грахі нашыя, і не толькі за нашыя, але і ўся​го свету» (гл. 1 Ян 2, 2).

Было каля шостай гадзіны… І змрок агарнуў зямлю ажно да гадзіны дзевятай. Сонца памеркла, і заслона ў святыні разарвалася пасярэдзіне. Тады Езус загаласіў моцным голасам: «Ойча, у рукі Твае аддаю Я дух мой!…». Пасля гэтых слоў сканаў…

Ахвяра Любові споўнілася… Неспасцігальным чынам пераплецены ў нашым жыцці нараджэнне і смерць. Даючы, мы набліжаемся да сканання, але толькі такім чынам мы можам сапраўды жыць… Езус памёр за нашыя грахі, але ўваскрос. Ён паклікаў за сабою да глыбіняў Бога кожнага чалавека, чалавецтва і ўвесь свет. Ён жыве! І мы жывём у Ім, з Ім і праз Яго… Любоў, паміраючы, перамагла смерць.

С.: Які за нас цярпеў ад ранаў,

Усе: Езу Хрыстэ, змілуйся над намі!

Cтацыя 13

Пахаванне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Хто ж перамагае свет, калі не той, хто верыць, што Езус ёсць Сынам Божым?» (гл. 1 Ян 5, 5).

Жанчына прытуляе да грудзей ужо бяссільную галаву Сына… Яго твар ізноў прасвятліўся, высакародныя рысы разгладзіліся, зніклі сляды болю. Жанчына не плача. Яна толькі гладзіць цёмныя валасы, ласкава ту​ліць галаву, нібыта закалыхвае дзіця…

Гэта ненармальна, што бязвінныя дзеці нараджаюцца калекамі альбо ўвогуле не на​раджаюцца.

Гэта ненармальна, што жывуць людзі, якія, здаецца, страцілі чалавечнасць, бо яны здольныя толькі існаваць.

Гэта ненармальна, калі людзі паміраюць з-за недахопу ежы, медыцынскай апекі, 
у выніку войнаў і пераследу.

Гэта ненармальна, што можна быць па​крыўджаным з-за колеру скуры, з-за рэлі​гійнага веравызнання.

Гэта ненармальна, што Марыя вымушана трымаць на руках мёртвае цела свайго Сына…
С.: Які за нас цярпеў ад ранаў,

Усе: Езу Хрыстэ, змілуйся над намі!

Cтацыя 14

Грабніца

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Цяпер мы дзеці Божыя, але яшчэ не выявілася, чым будзем» (гл. 1 Ян 3, 2а).

Каля выбітай у скале грабніцы сабраліся самыя верныя. Промні заходзячага сонца напамінаюць, што трэба спяшацца. Цела завернута ў асляпляльна белае палатно. Сонца зайшло… З духмянасцямі прыйдуць ужо пасля шабату.

Ці не мог бы Хрыстус пасля смерці ўваскрэснуць проста з крыжа? Аднак Ён ляжаў у грабніцы, як кожны чалавек, зямное цела якога ператвараецца ў прах. Кожны з нас стане аднойчы перад таямніцаю свайго гробу. Кожны з нас стане перад таямніцаю расставання з тымі, каго мы любім. Ці вы​трывае наша любоў гэтае расставанне? Якімі мы будзем там, на другім баку? Мы можам з даверам набліжацца да парога смер​ці — магіла Бога-Чалавека ўжо пустая!

С.: Які за нас цярпеў ад ранаў,

Усе: Езу Хрыстэ, змілуйся над намі!

Каб атрымаць адпуст, памолімся ў інтэнцыі Святога Айца: 

Ойча наш... Вітай, Марыя... Хвала Айцу...

Яго

Крыжовы 

шлях
У імя Айца і Сына, і Духа Святога. Амэн.

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 1

Пілат

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Можа, мог бы ўратавацца, калі б адмовіў​ся ад ўсяго. А Ты сказаў: «Я таму нарадзіўся і для таго прыйшоў на свет, каб даць са​праўднае сведчанне».

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 2

Крыж

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Смерць на крыжы была смерцю бунтароў. А Ты ж абвяшчаў сапраўдны супакой. Бо прапаведаваў любоў да ўсіх людзей, таксама і да непрыяцеляў. 

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 3

Падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Ты быў так знясілены допытамі, здзекамі ў Анны і Каяфы, бічаваннем і ўкаранаваннем цернем у Пілата, што ўпаў пад цяжарам крыжа.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Cтацыя 4

Маці

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Яна хацела суцешыць Цябе, падтрымаць сваёю прысутнасцю і сваім спачуваннем. Яна хацела засведчыць, што ніколі Цябе 
не пакіне. 

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 5

Сымон Кірынэец

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Сымона змусілі дапамагчы. Спачатку, мабыць, ён не ведаў, каму дапамагае. Але гэты крыжовы шлях, напэўна, навярнуў яго да Бога, які ёсць Любоў.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 6

Вераніка

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Яна як магла, так і выказала сваё спа​чуванне і жаданне дапамагчы. Можа, няў​мела, нязграбна? Але гэта ўжо не самае галоўнае.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 7

Падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Напэўна, Ты быў аслаблены. Але ці не пад​штурхнуў Цябе нехта? Ці не падставіў Табе нагу нехта зласлівы?

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 8

Жанчыны

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Нягледзячы на тое, што Ты навучаў, за​сцерагаў ад бяды, — яны не паслухалі, не прынялі Твайго закону любові, які мог бы вырашыць усе праблемы. І адсюль Твой бязмежны жаль. Гэты Твой боль большы за ўсе раны на Тваім целе. Бо дойдзе да вайны, 
у якой народ Твой будзе пабіты.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 9

Падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Можа, Ты ўпаў таму, што ўбачыў вяршыню гары? Можа, Ты спалохаўся смерці? Можа, хацеў бы яшчэ пажыць і на працягу наступных трыццаці гадоў хадзіць уздоўж 
і ўпоперак па Тваёй зямлі, сярод хлябоў, каля Галілейскага возера, навучаць на гары Благаславенняў, аздараўляць, дарыць дабро і любоў свайму народу і ўсяму свету. 

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 10

Агаленне Езуса

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Здзерлі з Цябе адзенне, за якое праз хві​ліну будуць кідаць жэрабя. Ты стаіш аголены паміж небам і зямлёю, на вачах бесса​ром​​нага натоўпу. Ты канчаткова прыніжаны.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 11

Прыбіванне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Можа, Ты страціў прытомнасць і не адчуваў болю?

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 12

Смерць

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Перад тым як памерці, Ты прасіў Бога, каб прабачыў ворагам. Так Ты абвяшчаў праўду аб любові да самага канца. Нават та​ды, калі ўжо не меў сілы навучаць. Прыняў Цябе 
з распасцёртымі рукамі Айцец-Любоў, якога Ты абвяшчаў усім сваім жыццём.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 13

Здыманне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Маці Твая і Твае сябры наладжваюць Табе належнае пахаванне. Наколькі гэта магчыма, наколькі хапае часу. І зноў — чалавечую дабрыню праяўляе Юзаф з Арыматэі, які слу​жыць Табе, аддаючы сваю грабніцу.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!
Стацыя 14

Грабніца

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Пры грабніцы стаіць варта, каб вучні 
не выкралі Твайго цела. Ты ж папярэдзіў, што Айцец уваскрасіць Цябе. І гэта стане знакам таго, што ўсё, абвешчанае Табою пра Яго, — праўда. Што Бог ёсць Любоў.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Каб атрымаць адпуст, памолімся ў інтэнцыі Святога Айца: 

Ойча наш... Вітай, Марыя... Хвала Айцу...

твой

Крыжовы 

шлях
У імя Айца і Сына, і Духа Святога. Амэн.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 1

Асуджаны на смерць

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Ты асуджаны на смерць. З самага нара​джэння. А якой будзе гэтая смерць, залежыць ад таго, якім будзе тваё жыццё.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 2

Прыняцце крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Кожны мае які-небудзь крыж. Адзін чалавек прымае яго свядома, другі — несвядома. Хтосьці — пратэстуючы, нехта — з па​кораю. Хтосьці — з радасцю, нехта, можа, 
з пагардаю. А як ты прымаеш свой крыж?

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 3

Першае падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Здавалася табе, што ты мацнейшы. Што дасі сабе рады ў любых абставінах. Што справішся з усімі цяжкасцямі. І ты моцна здзівіўся, калі ўпаў на зямлю.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 4

Маці

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Напэўна, не хацеў бы ты сустрэць сваю маці ў той момант, калі церпіш. Ты не хочаш, каб яна бачыла, што ты прыніжаны, пераможаны, каб бачыла, як ты пакутуеш. Але ці ёсць штосьці лепшае, чым сустрэць тую, якая ўсё разумее, якае цябе любіць, якая ніколі не будзе пагарджаць табою і ніколі не пакіне цябе?

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 5

Кірынэец

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Можа, ты нават не ведаў чалавека, які неспадзявана дапамог табе. Можа, ты нават не хацеў, каб ён дапамагаў. Можа, табе хацелася б, каб ён не ўмешваўся ў тваё жыццё, бо ты справішся і сам. А потым паміж табою 
і ім узнікла глыбокая прыязнасць.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 6

Вераніка

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

А калі ўсе плявалі на цябе, білі, зневажалі, з’явілася Вераніка, якая бескарыс​ліва стала ў тваю абарону. Знайшоўся чалавек, які цябе заўважыў, зразумеў, пашкадаваў. Не забудзь пра яго. Гэта скарб.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 7

Другое падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Здавалася, што ты ў бяспецы. Што з дапа​могаю твайго Кірынэйца, абапіраючыся на любоў маці, на шчырую прыязнасць Веранікі, ты дасі рады ў сваім жыцці. Але ты зноў падаеш. І будзеш падаць яшчэ — і ў трэ​ці раз, і ў чацвёрты, і ў дзесяты, — але дзякуючы іх дапамозе, парадзе, падтрымцы ты будзеш падымацца і ісці далей.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 8

Спачуванне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Ты не хочаш спачування? Адмаўляешся ад яго, настойліва просіш, каб ніхто не плакаў па табе? Ты лічыш, што табе не патрэбныя чужыя слёзы і спачуванне, калі ты цер​піш пакуты? Не адкідай чалавечай спагады. Ва ўсялякім разе не пагар​джай спачуваннем, якое выказваюць табе людзі.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 9

Трэцяе падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Ты падаеш ад слабасці? Ці са страху, што наблізілася апошняя хвіліна? Кожны баіцца смерці. Кожны хацеў бы пажыць яшчэ. Радавацца сонцу, небу, ветру, лясам, лугам, людзям. Таму не здзіўляйся сабе.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 10

Езус аголены

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Табе здавалася, што аголенасць не прынясе табе ўжо прыкрасці. Аднак абража​на твая чалавечая годнасць. Табе сорамна на абследваннях, на працэдурах, перад аперацыяй. Саромеешся перад людзьмі, якія ўспрымаюць цябе як рэч, як прадмет. 

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 11

Прыбіты да крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Ужо ані рукою, ані нагою, ані нават гала​вою не можаш паварушыць. Бездапаможны, знясілены, змучаны такім вялікім цярпеннем, што ты ўжо ні на што не здольны. Але ўсё ж такі маеш надзею, што можа станецца цуд і ты ўратуешся ад смерці.

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 12

Смерць

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Ты памрэш. Не праклінай ані таго, хто цябе прыбіў, ані Бога, ані сябе. Чакай Пана так, як чакалі свайго Абранніка мудрыя панны з лямпамі ў руках. Чакай Яго, як добрыя слугі, з паходнямі ў руках, чакалі Пана, які вяртаецца з вяселля. Ён ужо набліжаецца 
да цябе, ужо бачыш ззянне і Яго шырока распасцёртыя рукі...

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 13

Зняты з крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Тваё мёртвае цела застанецца, а ты бу​дзеш ужо на другім баку. У акіяне цішыні, спакою, любові — у самым Богу. Будзеш ужо разам з тымі тваімі блізкімі, якія апярэдзілі цябе ў дарозе да твайго неба. Ты з замі​лаваннем назіраеш, як твае блізкія абмываюць тваё цела, апранаюць, кладуць у труну. Як яны моляцца пры тваёй труне ў касцёле. Як нясуць яе на могілкі...

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 14

Магіла

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Будуць прыходзіць да тваёй магілы ў дзень Усіх Святых, у Дзень успаміну ўсіх памерлых вернікаў, у гадавіну смерці ці пахавання. А часам і ў звычайны дзень. Бо ты стаіш цяпер, як пілігрым з далёкай дарогі, запылены і ўвесь у брудзе, перад брамаю Божага палаца. Табе патрэбны іх малітвы, іх святасць, іх ахвяры, якія б змылі з цябе ўвесь бруд. Ты не выйшаў з гэтай зямлі так, як выходзяць святыя мучанікі. Шмат чаго 
на тваім сумленні. Праз малітву блізкіх лю​дзей ты ўдасканальваешся. Яны дапама​гаюць табе зразумець, палюбіць, стаць са​праў​ды чыстым. 

Ойча наш... Вітай, Марыя... Хвала Айцу...

С.: Які за нас цярпеў ад ранаў,

Усе: Езу Хрыстэ, змілуйся над намі!

Каб атрымаць адпуст, памолімся ў інтэнцыі Святога Айца: 

Ойча наш... Вітай, Марыя... Хвала Айцу...

Крыжовы 

шлях 

пакліканых
У імя Айца і Сына, і Духа Святога. Амэн.
Уступная малітва

Пане, так шмат залежыць ад людзей, якіх Ты паклікаў да святарства, да законнага жыцця, да таго, каб яны ішлі шляхам Евангелля. Гэтыя людзі нібыта агеньчыкі на цёмных вуліцах грэшнага свету. Гэты Крыжовы шлях мы хочам прысвяціць малітве за па​кліканых, каб яны вытрывалі на сваім шляху да канца, а таксама просім аб новых і святых пакліканнях.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 1

Сустрэча двух уладароў

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Пане Езу, у прэторыі рымскага намесніка перакрыжоўваюцца два шляхі. Шлях рымскага намесніка — уладара гэтага свету, і Твой шлях — шлях Пана Нябеснага Валадарства. Кожны пакліканы аказваецца на гэтым скрыжаванні дарог. Пілат, каб уратаваць сябе, знішчае Цябе; ён умывае рукі 
ад адказнасці за Тваю смерць і заклікае ін​шых рабіць тое самае. А Ты, Пане, ратуючы Пілата, прыносіш Сябе ў ахвяру.

Учыні, Божа, каб людзі, якіх Ты паклікаў, мелі адвагу ісці Тваім шляхам да канца і ні​колі не паддаваліся спакусе стаць на шлях Пілата.

Аб святасці для пакліканых — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 2

Толькі крыж

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Вось найлепшы доказ убоства. Крыж паклікання даволі цяжкі, каб разам з ім на​сіць яшчэ нешта іншае. Нельга ўжо нічога дадаць да яго. Неабходна выбраць паміж крыжам адказнасці і тым, што чалавек ха​цеў бы яшчэ мець для сябе. Чалавек пакліканы раней ці пазней апынаецца ў такой сі​туацыі, калі захоча захаваць хаця б частку ўласнага свету і пагадзіць яго з адказнасцю за сваё пакліканне. Але гэта немагчыма. Такі чалавек згубіць і адно, і другое.

Учыні, Пане, каб пакліканыя не паддаваліся жаданню адстойваць права на асабістае жыццё, кіруючыся лозунгам: «Я таксама маю права на нешта».

Аб тым, каб людзі, якіх Ты паклікаў, палюбілі ўбоства, — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 3

Езус падае першы раз

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Кожнае незвычайнае пакліканне здаецца занадта цяжкім. Яно прыгнятае. Бо разлічана на цеснае супрацоўніцтва з Богам. 
А гэтаму якраз і трэба вучыцца. Спачатку чалавек спрабуе рэалізаваць сваё пакліканне, спадзеючыся на ўласныя сілы. Аднак надыходзіць момант, калі ён адкрывае, што гэта немагчыма. Патрэбны некалькі гадоў жыцця для таго, каб навучыцца супрацоўнічаць з Богам. Гэта вельмі стваральны час.

Першыя гады паклікання — гэта вялікая школа малітвы. Учыні, Пане, каб усе пакліканыя навучыліся маліцца і адначасова былі сапраўднымі настаўнікамі малітвы.

Аб ласцы малітвы для пакліканых — про​сім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 4

Бацькоўскі дом

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Карані паклікання — у сям’і. Там фармуецца сэрца, здольнае любіць бацьку, маці, братоў і сясцёр. Гэтае любячае сэрца адказвае на заклік Езуса. Пане, пры гэтай чац​вёртай стацыі мы адкрываем для сябе Твае сямейныя карані. Любові да чалавека Ты вучыўся ў Тваёй Маці.

Пакідаючы бацьку і маці, пакліканы прагне паяднацца з Табою, Пане. Калі адносіны ў бацькоўскім доме былі напоўнены любоўю, то чалавеку будзе  лёгка ўсталяваць сувязь з Тваім Сэрцам, і гэтая лучнасць бу​дзе поўнай. Праз Тваё Сэрца пакліканы ўваходзіць у вялікую сям’ю людзей, заўсёды злучаных з Тваім Сэрцам.

Пане, благаславі ўсе сем’і, з якіх Ты паклі​каў дзяцей да святарства і да жыцця ў законных супольнасцях.

Аб благаславенні для гэтых сем’яў — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 5

Памочнік

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Яго прымусілі. Ён зрабіў гэта насуперак сваёй волі. Яму не хапіла радасці, ахвоты, іні​цыятывы. Пане, якое ж цяжкае жыццё чала​века пакліканага, што ідзе за Табою па прымусу. Як жа цяжка яму вытрываць. Ён ва ўсім шукае карысці,  падлічвае ўсё да апошняй дробязі.

Запалі, Пане, у людзях, якіх Ты адарыў пакліканнем, прагу старанна клапаціцца 
аб Тваёй хвале. Няхай іх адданасць Тваёй справе пераменіцца ў запалены светач, а не ў марную лучыну, якая дыміцца і дае больш сажы, чым святла.

Аб рэлігійнай руплівасці для пакліканых — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 6

Хуста Веранікі

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Пакліканне — гэта запрашэнне ўвайсці ў свет духоўнай прыгажосці. Свет хоча яе знішчыць, але так глыбока ён не можа пранікнуць. Свет знішчае чалавека, які мае прыгожую душу, але не знішчае гэтай прыгажосці ў ім. Вераніка гэта ведала.  Дастаткова было выцерці хустаю Тваё святое Абліч​ча, каб яно зноў заззяла сваёй прыгажосцю.

Учыні, Пане, каб людзі, якіх ты паклікаў, адкрылі прыгажосць свету рэлігійных каштоўнасцяў і ўмелі данесці яе да людзей, што сустрэнуць на сваім шляху.

Аб вялікай культуры духа для пакліканых — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 7

Езус падае другі раз

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Пры гэтай стацыі мы сустракаем людзей пакліканых, якія падаюць дрэнны прыклад іншым. Яны носяць на сабе знакі паклі​кання, асаблівае адзенне духоўных асобаў, а самі ходзяць сцежкамі граху. Гэта адна 
з найбольш цяжкіх спакусаў на зямлі. Асаблівае адзенне духоўных асобаў з’яўляецца знакам, які абуджае давер. Той, хто падыходзіць да чалавека, апранутага ў такую во​пратку, упэўнены, што атрымае хлеб. А калі той падае яму атручаны хлеб, праяўляе сваю двурушнасць? Нават аднойчы падаўшы чалавеку дрэнны прыклад, можна загубіць усё ягонае жыццё.

За тых пакліканых, якія зводзяць іншых людзей на шлях падману, насілля, нячыстасці і крыўды, — перапрашаем Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 8

Напамін ерузалемскім 
жанчынам

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Цяжка, усё баліць, кожны крок амаль невыносны. Здаецца, у гэты момант можна думаць толькі пра сябе. Так могуць рабіць многія людзі, але не пакліканы. Побач з ім стаяць іншыя. Ён — пасрэднік паміж Богам і людзь​мі. Ён служыць мастом. Неабходна, каб ён нёс людзям праўду пра магчымасць выкарыстаць цудоўны шанц, каб заслужыць 
неба. І не бяда, што гэты мост нібы сцякае крывёю. Менавіта таму ён такі грунтоўны, упэўнены ў сабе, надзейны. Бо гэта ёсць кроў любові Бога да чалавека і любові лю​дзей да Бога.

Навучы, Пане, людзей пакліканых, каб яны сваімі паводзінамі абвяшчалі Еван​гелле ўсюды, дзе б яны ні былі: на вуліцы, у транспарце, у зале чакання. Усюды.

Аб мудрасці для пакліканых — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 9

Езус падае трэці раз

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Паслухмянасць Айцу можа быць вельмі цяжкім выпрабаваннем. Айцец выбірае шлях, людзей і месца. Паслухмянасць — гэ​та вернасць рашэнню Айца, якое датычыць дарогі, працы, адносін паміж людзьмі. Ты падаеш, Пане, і ўстаеш, бо трэба ісці далей.

Паслухмянасць — гэта таямніца людзей, якіх Ты паклікаў. І як жа доўга трэба вучыцца гэтай цноце, каб без слова пратэсту прыняць гэты шлях і асвяціць яго. Прыняць месца, дзе жывеш, працуеш, прыняць лю​дзей, якіх пасылае табе Бог, прыняць усе тыя ўмовы, у якіх праходзіць тваё жыццё.

Каб пакліканыя жадалі заўсёды быць паслухмянымі Богу, — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 10

З Езуса здзіраюць 
адзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Трэба вельмі моцна любіць людзей, каб быць здольным стаць сярод натоўпу ў непрыкрытым выглядзе. Ты, Пане, прыкрыты сваёй годнасцю. Твая стрыманасць, Твая ве​ліч выклікаюць павагу.

Чалавек, якія складае шлюб чысціні, павінен мець пачуццё адказнасці за сябе, за сваю годнасць; ён нясе адказнасць таксама за кожнага чалавека, з якім сустракаецца. Доўгі шлях вядзе да такой сталасці, якая нават у непрыкрытым выглядзе ззяе сонцам 
і бляскам духоўнай велічы чалавека.

Аб чыстай любові, якая ёсць адказнасцю за сябе і за іншых, — для клерыкаў, свя​тароў, законнікаў, сясцёр законных і ўсіх, хто складае шлюб чысціні, — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 11

Укрыжаванне Езуса

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Ойча, прабач ім, бо не ведаюць, што ро​бяць». Прабачэнне — гэта любоў, якая змя​няе свет, робіць яго больш чалавечным. Пакліканы сам павінен быць прабачэннем, а таксама вучыць прабачэнню.

Свет быў збаўлены дзякуючы любові Бо​га, якая ўсё даруе. Прабачэнне — гэта шлях да збаўлення свету. Шлях чалавецтва да сталасці — гэта дарастанне да любові, якая ўмее прабачаць. Пакліканыя павінны быць яе сведкамі заўсёды і ўсюды.

Аб тым, каб пакліканыя ў сваім асяроддзі былі прыкладам прабачэння, — просім Ця​бе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 12

Езус памірае 
на крыжы

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

«Споўнілася». Ахвяра здзейснена. Пакліканне і алтар. Няма паклікання без ахвяры. Тваёй, Пане, і таго, каго Ты паклікаў.

Кожнае пакліканне выпрабоўваецца 
ў ахвяры. У такі час яно альбо расце, альбо адмірае. Чалавек, які не здольны прынесці ахвяру, не вытрывае на шляху паклікання. А калі ён усё ж такі застаецца на гэтым шляху, то толькі ўводзіць у зман сябе і іншых людзей. У час выпрабаванняў ён прайграе.

Каб заўсёды хапала людзей, здольных прынесці ахвяру, — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 13

Цела Езуса здымаюць 
з крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Паражэнне. Вялікае паражэнне. Цябе за​білі, Пане. Ворагі — а іх у Цябе было шмат — атрымалі над Табой перамогу.

Пакліканы, калі ён хоча ісці за Табою, павінен лічыцца з тым, што з кожным днём будзе ўзрастаць колькасць яго ворагаў. Некалі настане такі момант, калі яны пададуць рукі адзін аднаму. Сябар здрадзіў, вучні ўцяклі. Пабожныя першасвятары — Каяфа і Анна — Твае ворагі. Ірад — вораг. Пілат — вораг.

Трэба ўмець прайграваць. Трэба дазво​ліць ім нацешыцца перамогаю. Пакліканага можна знішчыць, але каштоўнасці, пра якія ён сведчыць сваім жыццём, знішчыць нельга. Пасля яго смерці ззянне іх моцы яшчэ прыгажэйшае.

Каб пакліканыя палюбілі мудрасць крыжа, — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 14

Цела Езуса кладуць 
у грабніцу

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

У грабніцу кладуць Цябе, Пане, пакліканыя: Маці, Ян, Нікадэм, Юзаф, Марыя Магдалена. Яны прайшлі з Табой увесь шлях. Яны вытрывалі.

Аб ласцы вытрываць на Тваім шляху — просім Цябе, Пане.

Ты сам сказаў: многа ёсць пакліканых, але мала выбраных. На пачатку дарогі па​клі​кання стаіць шмат людзей, а на яе фіні​шы — толькі нямногія. За Табою вандравалі тысячы, і толькі некаторыя дайшлі да канца.

Аб ласцы вытрываць да канца для пакліканых да святарства, закону, кансэкраванага жыцця — просім Цябе, Пане.

С.: Які за нас цярпеў ад ранаў,

Усе: Езу Хрыстэ, змілуйся над намі!

Малітва на заканчэнне

Дзякуем Табе, Пане, за сустрэчу на Крыжовым шляху. Дзякуем за шчодрасць ласкаў, атрыманых праз разважанні над таямніцаю паклікання чалавека.

Учыні, каб у нашай краіне заўсёды хапала людзей вялікага сэрца і розуму, якія, верна ідучы з Табою і за Табою, будуць абвя​шчаць нам і цэламу свету прыгажосць еван​​гельскага жыцця.

Каб атрымаць адпуст, памолімся ў інтэнцыі Святога Айца: 

Ойча наш... Вітай, Марыя... Хвала Айцу...

Крыжовы 

шлях 

ненароджаных
У імя Айца і Сына, і Духа Святога. Амэн.

Уступная малітва

«Забойства ненароджаных дзяцей 
ва ўлон​ні маці з’яўляецца самай балючай ранай Касцёла і ўсяго чалавецтва, — пад​крэслівае Святы Айцец Ян Павел ІІ. — (...) Момант, калі маці носіць зачатае чалавечае жыццё, зачатае дзіця, з’яўляецца момантам святым і недатыкальным.

А калі гэтая святасць парушаецца, калі забойства ненароджанага дзіцяці робіцца звычаем грамадства, калі гэта становіцца агульным правілам, то такі падыход да гэ​тай святыні наносіць вялікую шкоду жыццю людзей і грамадства».

Паспрабуем уявіць, як выглядае кры​жовы шлях маленькіх, безабаронных ча​лавечых істотаў, якім бацькі не дазволілі ўбачыць гэты свет. Езуса, таксама яшчэ Дзі​цем, хацеў забіць Ірад: «Тады Ірад, уба​чыўшы, што мудрацы з яго пасмяяліся, вельмі разгневаўся 
і паслаў пазабіваць усіх дзяцей у Бэтлееме 
і ўсіх ваколіцах яго, ад двух гадоў і малодшых... Тады збылося сказанае праз прарока Ерамію, які кажа: «Голас у Раме чутны, плач і рыданне і лямант вялікі; Рахэль плача 
па дзецях сваіх і не хоча суцешыцца, бо іх няма» (гл. Мц 2, 16-18).

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 1

Прысуд

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Сёння мая мама даведалася, што ўжо больш за месяц я жыву ў яе пад сэрцам. 
На жаль, яна не ўзрадавалася мне. Сказала страшныя словы: «Не хачу гэтага дзіцяці! Няма яму месца ў нашым доме».

Езус, Ты таксама пачуў такі прысуд і прыняў яго моўчкі. А я нават не ўмею гаварыць.

Мама, тата! Я маўчу, хоць і ведаю пра ваш прысуд. Моўчкі пытаюся ў вас: чаму і за што? Бо я ж не прасіўся на гэты свет. Ці, можа, любоў — гэта толькі забава і нейкая дзіўная гульня?

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 2

Прыняцце крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Як цяжка жыць, калі ўжо вынесены прысуд! Усё ўва мне крычыць і пратэстуе. Хачу жыць, хачу расці! А вы не даеце мне такой магчымасці. Перакрэсліваеце Божыя планы адносна мяне.

Ведаць, што ідзеш на смерць заўчасна, узяць такі цяжкі крыж, калі яшчэ так мала сіл, — гэта страшэнна балюча. Мама! Тата! Ці ведаеце вы, што крыж, які вы мне даеце, несправядлівы і пераўзыходзіць мае сілы?

Езу, Ты таксама нёс свой крыж несправядліва. Ты ўзяў яго з вялікай любові да ўсяго чалавецтва. Я таксама хачу любіць і хачу, каб мяне любілі.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 3

Першае падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Мой крыж, Езу, як і Твой, вельмі цяжкі. Ён звыш маіх такіх  кволых намаганняў і сілы. Нічога дзіўнага, што я падаю, не вытрымліваю. Самыя блізкія адмовіліся ад мяне. Яны не любяць і не чакаюць мяне.

Езу! Ты таксама быў самотны са сваім крыжам. Таксама падаў, але падымаўся і ішоў наперад. Адчуваю, што і я маю ў сабе столькі моцы і жыццёвай сілы. Па​спрабую падняцца, каб ісці далей, каб жыць і расці.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 4

Сустрэча з маці

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Мая мама... Ці ж маю я маці? Яна сустрака​ецца са мной, бо носіць мяне ў сваім улонні. Ува мне цячэ яе кроў, і гэта яна мяне сілкуе 
і дае сілы для жыцця. Мама, чаму ты корміш мяне цыгарэтным дымам і алкаголем? Чаму сустрэчы з табою такія балючыя?

Маці Божая, Ты таксама сустрэла свайго Сына, і вашая сустрэча была напоўненая болем і цярпеннем. Езу, толькі Твая Маці ўмее сапраўды любіць. Яна любіць таксама і мяне, бо з’яўляецца і маёй Маці.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 5

Дапамога ў нясенні 
крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Сымон быў добрым чалавекам. Аднак ён неахвотна згадзіўся дапамагчы Табе, Езу, несці крыж. Толькі потым ён зразумеў таямніцу крыжа.

Нехта сказаў маёй маці, што аборт — гэта вельмі небяспечная аперацыя, што яна павінна добра падумаць над гэтым рашэннем. Мама пачала сумнявацца ў сваім намеры, але не з-за любові да мяне, а таму, што баялася за сябе.

Мама, калі б ты ведала, як моцна дапамагла мне гэтая твая добрая, хоць і эгаістычная думка. Ты несвядома дапамагла мне 
ў маім цярпенні.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 6

Вераніка

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Маленькая, непрыкметная, але смелая 
і міласэрная жанчына. Падбегла з чыстай хусцінкай і выцерла Твой твар, Езу. Крыху аблегчыла Твае пакуты.

Мая маці расказала сяброўцы пра сваю таямніцу. Сяброўка ўзрадавалася, ужо хацела яе павіншаваць і пажадаць шчаслівых родаў. Але раптам даведалася, што мне не давядзецца нарадзіцца. Яе радасць змянілася смуткам. Спрабавала ўгаварыць маму, спрабавала выратаваць мяне.

Мне гэта прынесла велізарную палёгку — выцерла мой твар незнаёмая мужная Ве​ра​ніка. Дзякуй табе за гэта, адважная Вераніка.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 7

Другое падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Добрая дарадчыца маёй маці адышла. 
На маіх маленькіх плячах застаўся толькі крыж, ён стаў яшчэ больш цяжкі. І хоць я развіваюся, расту, з кожным днём так моцна мяняюся, усё роўна не магу даць рады 
гэтаму крыжу, які расце разам са мною.

Ён прыгнятае мяне, і я зноў падаю. О Езу, дапамажы мне падняцца. Я хачу жыць! Дапамажы таксама і маёй маці.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 8

Размова з жанчынамі

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Шмат ёсць добрых жанчын, такіх, якія плачуць над маім лёсам і над лёсам маіх брацікаў і сястрычак. Яны плачуць над намі, але часцей за ўсё нічога не робяць, каб змя​ніць наш лёс. Грэшаць, паддаўшыся нядбайнасці, а маглі б дапамагчы, пакуль яшчэ не позна.

Езу, Ты вучыў ерузалемскіх жанчын, каб яны плакалі над сабою, над сваімі дзецьмі 
і над сваімі грахамі.

Спагадлівыя жанчыны! На вашую дапамогу і на ваш пратэст спадзяюцца ненаро​джаныя дзеці. Узгадайце, як адважна прасіла жонка Пілата, перасцерагаючы яго ад абвяшчэння несправядлівага прысуду: «Не рабі нічога Справядліваму таму, бо я сёння ў сне многа цярпела дзеля Яго» (гл. Мц 27, 19).

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 9

Трэцяе падзенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Мой крыж робіцца велізарным. Ён становіцца ўсё большым з-за ўсведамлення блізкай жорсткай смерці. Гэтая думка прыводзіць у стан шоку, амаль смяротнага. Я пе​ражываю страшэнную роспач.

Езу, толькі Ты адзін ведаеш, што робіцца ў маім сэрцы. Ты ў трэцім падзенні перажываў клінічную смерць. Ты адзін разумееш мой стан. Ты, Пане, даў людзям вольную волю, а яны, выкарыстоўваючы яе, злоўжываюць Божым дарам.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 10

Агаленне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Я хутка развіваюся. Усё ўва мне крычыць, бо я вельмі хачу жыць.

Мама, калі б ты толькі ведала, як моцна я гэтага жадаю, калі б ты хацела мяне ўбачыць, калі б хоць крыху мяне любіла, тады ты змагла б дачакацца і перажыць невымоўную радасць — маё нараджэнне. Бацькі, чаму вы не хочаце дачакацца дня майго нараджэння?

Езу, на Цябе, аголенага, глядзяць забойцы.

Нават урачы могуць зрабіцца нашымі забойцамі, бо нашым маці не хапае любові.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 11

Прыбіванне 
да крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Надышла мая апошняя гадзіна. Маці прыйшла да ўрача, каб забіць мяне. Урач узяў вострыя інструменты, якімі раз за разам наносіць мне раны. Ад першай раны я яшчэ не паміраю, толькі страшэнна пакутую. Я не скарджуся, хоць мне вельмі баліць. Мама, ці ж ты не бачыш маёй крыві? Не, ты не хочаш глядзець на кроў. Вострыя інструменты ўсё больш раздзіраюць маё цела.

Езу, у гэтых муках толькі Ты можаш мяне зразумець. На Галгофе цвікамі прыбівалі Твае рукі і ногі да крыжа. Як Ты гэта вытрываў? Дай мне сілы ў маёй жахлівай агоніі.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 12

Смерць

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Бывай, мама, тваё рашэнне зрабілася для мяне крыжам, на якім я паміраю. І хоць ты мяне забіваеш, усё роўна ты — мая маці, хоць і такая бяздушная. А ведаеш, чаму? Таму што ў цябе няма любові.

Пад крыжам Езуса таксама стаяла Яго Маці. Яна любіла і суперажывала, бо ведала — Бог праз крыж адкупіў свет.

Маё цярпенне і смерць могуць цябе асу​дзіць. Але я малюся за тых, хто забіў мяне. «Ойча, прабач ім, бо не ведаюць, што робяць» (гл. Лк 23, 34).

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 13

Зняцце з крыжа

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Езу, пасля зняцця з крыжа Цябе паклалі на калені да Маці. Яна глядзела на Цябе, 
на Твае раны, памірала ў сваім сэрцы і разам з Табою збаўляла свет і ўсіх нас.

Мая маці не хоча глядзець на мяне, на маё цела, парванае на кавалкі і выкінутае 
ў сметніцу. Маці адчула палёгку, яна пазба​вілася цяжару, але ў яе засталіся дакоры сумлення.

Маці Божая, Ты — мая Маці. Прашу Цябе, вазьмі і маё цела ў свае беззаганныя рукі. Складзі яго для ўваскрасення.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 14

Пахаванне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Тваё цела, Езу Хрыстэ, паклалі ў новую грабніцу. Мая труна — гэта сметнік альбо каналізацыя. Але гэта наша агульная грабніца, бо ўва мне забілі і Цябе, Езу. Бо Ты сказаў: «Тое, што вы зрабілі аднаму з гэтых братоў Маіх меншых, вы Мне зрабілі» 
(гл. Мц 25, 40).

С.: Які за нас цярпеў ад ранаў,

Усе: Езу Хрыстэ, змілуйся над намі!


Стацыя 15

Уваскрасенне

С.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Езу, на трэці дзень Ты ўваскрос, як і абвяшчаў: «Сын Чалавечы выданы будзе ў рукі чалавечыя; і заб’юць Яго, і на трэці дзень уваскрэсне» (гл. Мц 17, 22-23). 

Езу ўваскрослы, прабач, што нагадваю Табе словы, якія Ты прамовіў каля грабніцы Лазара, калі Марта сустрэла Цябе па​прокам: «Пане, калі б ты быў тут, не памёр бы брат мой» (гл. Ян 11, 21). Скажы маёй маці, як Ты тады сказаў Марце: «Увас​крэсне брат твой» (гл. Ян 11, 23).

Бацькі мае, чаму вы не паверылі словам Пана Езуса?

«Спадзеючыся на Бога, што будзе ўваскрашэнне мёртвых, праведных і ня​праведных, чаго і самі яны чакаюць» (гл. 
Дз 24, 15).

Каб атрымаць адпуст, памолімся ў інтэнцыі Святога Айца: 

Ойча наш... Вітай, Марыя... Хвала Айцу...

Крыжовы 

шлях 

штодзённага

жыцця
У імя Айца і Сына, і Духа Святога. Амэн.

Уступная малiтва

Разам з Табою, о Езу, мы пройдзем гэты Крыжовы шлях, якi прайшоў Ты на гару Кальварыю, каб здзейснiць нашае Адкупленне. Прагнем, каб разважанне над галоў​нымi таямнiцамi Тваёй Мукi напоўнiла нашыя сэрцы жалем за грахi i ўдзячнасцю 
за Тваю вялiкую любоў да нас.

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 1

Езус асуджаны 
на смерць

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Суд у Пiлата… Натоўп абвiнавачвае бяз​він​нага Езуса… Пiлат абвяшчае прысуд смер​цi… i памыляецца…

Я таксама буду памыляцца шмат разоў 
у жыццi, бо без засяроджанасцi i малiтвы 
не знайду i не распазнаю Бога. I ўва мне заў​сёды будзе працягвацца барацьба дабра 
са злом, праўды з фальшам. Цi пераможа ўва мне Езус?

«Я — дарога і праўда і жыццё» (гл. Ян 14, 6).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 2

Езус бярэ крыж

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Езус Хрыстус бярэ на свае плечы цяжкі крыж. Падчас свайго жыцця на зямлі Ён, 
як кожны чалавек, працаваў. Напэўна, не заўсёды гэта была лёгкая праца. Але ўжо тады Езус вучыўся зносіць усялякія выпрабаванні.

Калi штодзённая праца стамляе мяне, 
я думаю пра тое, што i Езус выконваў цяжкую фiзiчную працу, што не раз быў стомлены і змучаны. 
«Калі хто хоча ісці за Мною, няхай адрачэцца ад самога сябе, штодня бярэ крыж свой і ідзе за Мною» (гл. Лк 9, 23).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 3

Езус падае першы раз

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Дзе ж тыя, хто б падняў Езуса?.. Хворыя, якiх Ён аздараўляў, галодныя, якiх кармiў? 
Як хутка яны забылiся пра Яго дабрыню… Як жа мала на свеце людзей, якiя ўмеюць быць удзячнымi! Бог дае мне столькi ласкаў… Цi ўмею я дзякаваць Яму? 

«Пане! У гневе сваім не асудзі мяне, і 
ў злосці сваёй не карай мяне! Змiлуйся нада мною, Пане, бо я слабы; аздараві мяне, Пане, бо нутро маё ўстрывожана i душа мая вельмi спалоханая» (гл. Пс 6, 2–4).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 4

Езус сустракае 
сваю Маці

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

А Яна маўчыць… Не iдзе да Пiлата альбо да Каяфы, каб прасіць аб змяненні прысуду для свайго Сына. Яна ўсё ведае. Усё прымае. Яна разумее, што гэтыя пакуты Яе Сын церпіць дзеля збаўлення свету. Пазней Марыя навучыць і апосталаў разумець гэтую праўду. Многаму Яна навучыць i мяне, калi толькi папрашу аб гэтым, бо Яна — i мая Мацi. I пра гэта я нiколi не павінен забываць.

«Што мне сказаць табе, з чым параў​​наць цябе, дачка Ерузалема? Да чаго прыпадобніць цябе, каб суцешыць цябе, дзева, дачка Сіёна? Бо вялікае, як мора, знішчэнне тваё» (гл. Пл 2, 13).

Ойча наш... Вітай, Марыя... Хвала Айцу... 
С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 5

Сымон Кірынэец дапамагае 
Езусу несці крыж 

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Сымон Кiрынэец не разумее, чаму ён па​вiнен дапамагаць Езусу. Яго змушаюць несцi крыж. Пазней ён усё зразумее. I будзе ганарыцца, што цярпеў разам з Сынам Божым. Калi напаткаюць мяне выпрабаванні i цяр​пеннi, прыму iх, хоць, можа, адразу i не зразумею, для чаго яны дадзеныя…

«Нясiце ярмо адно аднаго i так выконвайце закон Хрыстовы» (гл. Гал 6, 2).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 6

Вераніка выцірае 
твар Езуса

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Веранiка не магла так, як Сымон, узяць на свае плечы цяжар крыжа. Але тое, што яна можа зрабiць, робiць без ваганняў. Магчыма, iншыя пабожныя ерузалемскiя дзяўчаты таксама хацелі б выцерцi Яго змучаны і скрываўлены твар. Але зрабiла гэта толькі яна адна, бо была мужнаю... Пастараюся нiколi не прамiнуць магчымасцi быць добрым, каб камусьці прынесці палёгку 
ў цяжкія хвіліны. Буду мужным дзеля дабра бліжняга.

«Тое, што вы зрабілі аднаму з гэтых братоў Маіх меншых, вы Мне зрабілі...» (гл. Мц 25, 40).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 7
Езус падае другі раз

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Езус падае… Але адразу ж падымаецца. Ён вельмi змучаны. Я таксама бываю змучаны пасля цяжкай працы… Езус усё мужна і цярпліва зносіць, каб я мог быць моцны i ўмеў вытрымлiваць розныя цяжкасцi. Калi я гато​вы заўсёды пасля падзення падняцца i рас​пачаць усё нанава, то магу многага дасягнуць. Але толькi тады, калi буду з’яднаны 
з Хрыстом. У Ім я знайду сiлы, каб вытрываць.

«Устану, пайду да бацькі майго і скажу яму: ойча, я зграшыў супраць неба і перад табою. Я ўжо не варты называцца тваім сынам» (гл. Лк 15, 18).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 8

Езус суцяшае ерузалемскіх 
жанчын

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Езус звяртаецца да жанчын, якія плачуць, гледзячы на Яго, але гаворыць не пра сябе 
i пра свае цярпеннi. Ён гаворыць iм пра iх жа самiх i пра тых, каго трэба ратаваць… 
А я? Цi не маю я звычкi скардзiцца? Ці ўмею забываць пра сябе, а больш увагі прысвячаць iншым, а асаблiва тым, каго павiнен давесцi да Хрыста?

«Дочкі ерузалемскія, не плачце па Мне, 
а плачце па сабе і па дзецях вашых» (гл. Лк 23, 28).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 9

Езус падае трэці раз

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Езус зноў падае. Ужо трэцi раз. I заўсёды дзеля аднаго i таго ж: дзеля адкуплення ўсiх грахоў, а значыць, i маiх… У хвiлiну, калi прыйдзе спакуса, падумаю, колькi ўжо маiх грахоў абцяжарвае Хрыста.

«Таму выпрастайце вашы апаўшыя рукі і аслаблыя калені. Рабіце простыя сцежкі нагамі вашымі...» (гл. Гбр 12, 12–13).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 10

З Езуса здзіраюць 
адзенне

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

З Цябе здзіраюць адзенне, але ў маiх вачах Ты i надалей апрануты ў чалавечую годнасць. Езу, навучы мяне шанаваць чала​века, не звяртаючы ўвагу на тое, як ён апрануты. Ствары ўва мне нанава чыстыя вочы, чыстыя думкі i сэрца… Не хачу дрэнна думаць пра іншых, не хачу быць нясціплым у паво​дзінах, словах і ўчынках. 

«Адкiньце старога чалавека, якi тлее 
ў падманлівых пажаданнях, і апранiцеся 
ў новага чалавека, створанага на падабенства Бога, у праведнасцi i святасцi праўды» (гл. Эф 4, 22, 24).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 11

Укрыжаванне Езуса

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Увесь боль i здзекi Ты выцерпеў у маў​чаннi. Маё ўкрыжаванне расцягнута на ўсё жыццё, i яго боль прыходзiць да мяне што​дня, кропля за кропляй… Часам я атрымлi​ваю толькi адну кроплю, а часам iх шмат. Калi настане такi дзень, што iх будзе вельмi шмат, замкнi, Пане, у той час мае вусны, каб я не наракаў і не скардзiўся, каб цярпліва зносіў усе выпрабаванні.

«Я ўкрыжаваўся разам з Хрыстом, і ўжо не я жыву, а жыве ўва мне Хрыстус. А што цяпер жыву ў целе, то жыву вераю ў Сына Божага, які палюбіў мяне і аддаў сябе за мя​не...» (гл. Гал 2, 19–20).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 12

Езус памірае 
на крыжы

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Езус памiрае… Памiрае дзеля мяне, хоць я тады яшчэ не жыў, не ведаў Яго, не любiў… Але Ён ужо любiў мяне… 

«Езу, узгадай мяне, калі прыйдзеш у сваё Валадарства» (гл. Лк 23, 42).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 13

Езуса здымаюць 
з крыжа

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Людзi злiтавалiся над Табою i прыйшлi зняць Тваё цела з крыжа. Зняўшы, паклалi яго на рукi Мацi Балеснай. Праз Яе заступніцтва я ўзношу да Цябе, Божа, просьбу, каб змог я вытрываць на крыжовым шляху 
да канца майго жыцця. Дапамажы мне не сысці з дарогі Тваіх запаведзяў, каб атрымаць вечнае шчасце ў небе.

«Ніхто з нас не жыве для сябе і ніхто 
не памірае для сябе; бо калі мы жывём, 
то жывём для Пана, калі ж паміраем — 
для Пана паміраем» (гл. Рым 14, 7–8).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Стацыя 14

Езуса кладуць 
у грабніцу

C.: Кланяемся Табе, Пане Езу Хрыстэ!

Усе: Бо праз Крыж і Муку сваю свет адкупіў Ты!

Па-чалавечы кажучы, усё скончана. Але Ты ўваскрос i хвала Твайго Змёртвыхпаўстання вечная. Дзякую Табе за цуд майго духоўнага ўваскрашэння ў сакрамэнце хросту, у пакаянні, у кожнай перамозе над сабою, у тым, што я станаўлюся новым чалавекам.

«Калі мы паяднаныя з Ім падабенствам смерці Ягонай, то павінны быць паяднаныя і падабенствам уваскрасення» (гл. Рым 6, 5).

Ойча наш... Вітай, Марыя... Хвала Айцу... 

С.: Які за нас цярпеў ад ранаў,

Усе: Езу Хрыстэ, змілуйся над намі!

Малітва на заканчэнне

Усемагутны, вечны Божа! Згодна з Тваёю воляй наш Збаўца прыйшоў на зямлю i прыняў смерць на крыжы. Учынi, просім, каб мы чэрпалi для сябе навуку з Яго цярплiвасцi 
i заслужылi ўдзел у Яго Змёртвыхпаўстаннi. Праз Хрыста, Пана нашага. Амэн.

Каб атрымаць адпуст, памолімся ў інтэнцыі Святога Айца: 

Ойча наш... Вітай, Марыя... Хвала Айцу...    

